
Hadirin Jumaat yang dirahmati Allah Sekalian,

Marilah kita bersama-sama meningkatkan ketakwaan kita kepada
Allah SWT, dengan mematuhi segala suruhan-Nya dan meninggalkan
segala larangan-Nya. Semoga kita mendapat kejayaan di dunia dan di
akhirat.

Marilah kita hayati khutbah pada hari ini yang bertajuk “AMALAN
ZAKAT FITRAH YANG TERBAIK.”

! al-Bagarah : 183
2 ali-Imran : 102




Hadirin Jumaat yang dirahmati Allah,

Di dalam bulan Ramadhan, ada satu kewajiban bagi setiap muslim
yang dinamakan sebagai zakat fitrah. la adalah wajib ke atas setiap orang
Islam, sama ada merdeka mahupun hamba sahaya, ke atas diri sendiri
dan juga semua orang yang berada di bawah tanggungannya. Kewajipan
zakat fitrah itu hanya datang setahun sekali, iaitu saat bermulanya

Ramadhan dan berakhir bila menjelangnya Idulfitri.

Ibnu ‘Abbas Radiallahu’anhuma meriwayatkan bahawa:

be ilial) i3k sl 565 #5 4Dl Uplg o5
OASLaal daabs &d515 5500

‘Rasulullah SAW mewajibkan zakat fitrah untuk menyucikan orang
yang berpuasa daripada perkara lalai dan perkataan keji, dan juga untuk
memberi makan orang miskin.”

(Riwayat Abu Daud dan Ibnu Majah).

Sejarah pensyariatan zakat fitrah adalah pada tahun kedua hijrah,
jaitu seiring dengan kefarduan puasa Ramadhan. la menjelaskan bahawa
zakat fitrah mempunyai perkaitan yang sangat rapat dengan ibadah puasa.
Orang yang dengan sengaja mengabaikan zakat fitrah hakikatnya telah
gagal menyemai benih takwa dalam dirinya. Sedangkan hikmah tertinggi

puasa ialah mencapai sifat takwa dalam diri.

Firman Allah SWT dalam surah al-Bagarah ayat 183:

‘Hai orang-orang yang beriman, diwajibkan atas kamu berpuasa

sebagaimana diwajibkan atas orang-orang sebelum kamu agar kamu
bertakwa.”

Muslimin yang dirahmati Allah SWT,

Pelaksanaan zakat fitrah umumnya memang senang ditaati tanpa
banyak soal. Ini kerana, harganya juga sangat kecil bagi kebanyakan
orang, iaitu hanya RM7 bagi setiap individu. Jika sebuah keluarga terdiri

daripada dua ibu bapa dan tiga anak, hanya berjumlah RM35.

Namun begitu, di Selangor sejak tahun 2018, kita telah dianjurkan
agar menunaikan zakat fitrah mengikut harga beras yang kita makan.
Andai kita memakan beras yang mahal, maka kita digalakkan membayar

harga fitrah sama ada RM14 atau RM21 seorang.

Galakan ini bersesuaian dengan pengamalan para sahabat nabi
sendiri, sebagaimana  yang disebutkan oleh Ibnu Umar
Radilallahu’anhuma bahawa Nabi SAW bersabda:

“‘Rasulullah SAW memerintahkan (kami) supaya membayar zakat

fitrah segantang tamar atau segantang barli. Maka orang ramai




menyamakan (segantang itu) dengan dua cupak hintah (gandum, iaitu
makanan terbaik yang dimakan oleh mereka).”

(Riwayat al-Bukhatri).

Oleh itu, perbuatan mengeluarkan zakat fitrah mengikut harga beras
yang dimakan hakikatnya adalah sangat baik dan lebih menepati roh zakat
fitrah itu sendiri. la juga menepati kehendak Allah SWT yang amat
menggalakkan kita memberikan sesuatu dengan lebih daripada

sepatutnya, khususnya dalam perkara berkaitan puasa.

Firman Allah SWT dalam surah al-Bagarah ayat 184:

ng’”f /’7\’f’7 £ oy\-n - %
SN S 52 ﬁa)bu.d

“Barang siapa yang dengan kerelaan hati mengerjakan kebaikan,

maka itulah yang lebih baik baginya.”
Hadirin sekalian,

Hakikatnya, kewajipan zakat fitrah adalah pelengkap kepada ibadah
puasa Ramadhan. Memberikan harta dalam bentuk zakat memerlukan
kekuatan iman. Andai kata kita menjadi pemurah dan mampu memberikan
lebih banyak harta, yakni dengan mengeluarkan zakat fitrah mengikut
beras yang kita makan, maka itu adalah tanda penyakit bakhil telah
berjaya kita kikis dari hati kita. Namun sekiranya masih berkira-kira, itu
bermakna kita masih dikuasai nafsu. Masih jauh untuk mencapai darjat

takwa.

Darjat takwa bagi orang yang berpuasa sangat penting, kerana ia
mampu menjadikan seseorang itu berbeza sebelum dan selepas
Ramadhan. Misalnya sebelum Ramadhan dia bakhil, namun selepas

Ramadhan dia menjadi pemurah, itu bukti puasa sudah berkesan kepada




dirinya. Namun jika keadaan dirinya sama sahaja, maka dikhuatiri dia telah
gagal mencapai darjat takwa dan puasa yang dilaluinya seakan sia-sia

kerana dia gagal mendidik dirinya.

Selain itu, mereka yang berjaya mencapai darjat takwa dalam
berpuasa sehingga menjadi pemurah dan suka berzakat serta
bersedekah, maka Allah SWT berjanji akan memasukkan mereka ke

dalam syurga yang sangat luar biasa.

Hadis daripada Ali bin Abi Talib Radiallahu’anhu bahawa Rasulullah
SAW bersabda:

“Sesungguhnya di dalam syurga terdapat sebuah bilik yang (tembus
penglihatan) luarnya dapat dilihat dari dalamnya, dan (jika dari) dalam
dapat melihat ke luarnya. (Kemudian) berdirilah seorang Arab badui lantas
bertanya: Kepada siapakah (bilik itu disediakan) wahai Rasulullah?”
Baginda SAW menjawab: ‘Bagi mereka yang berkata baik, memberi
makan (termasuklah menunaikan zakat fitrah), rajin berpuasa dan
mengerjakan solat kerana Allah di malam hari di saat manusia lain sedang
terlena.”

(Riwayat al-Tirmidzi).




bertakwa, telah disediakan baginya hadiah yang sangat istimewa. la

Lihatlah janji-janji Nabi SAW dan Allah SWT kepada orang yang

adalah hadiah istimewa bagi mereka yang berjaya mendapat darjat takwa.
Demikianlah betapa zakat fitrah dapat melengkapkan puasa kita, dan

menjadi penanda aras tahap keimanan kita.
Muslimin yang dirahmati Allah sekalian,

Bilakah waktu untuk kita melaksanakan kewajipan zakat fitrah ini??
Imam al-Syafie mengharuskan kita menunaikan zakat fitrah sejak
permulaan satu Ramadhan lagi untuk mengelakkan terlupa
menunaikannya. Amalan ini adalah sah bahkan lebih baik lagi bagi kita
untuk mengelakkan berebut-rebut apabila menunaikannya di saat akhir.
Haram dan berdosa sekiranya terlalai atau terlupa menunaikan zakat fitrah
sehingga melepasi satu Syawal. Namun begitu, zakat tersebut perlu juga
ditunaikan melalui kaunter-kaunter LZS atau secara atas talian dan dikira

sebagai gada’ zakat.

Ingatlah, hukum menyegerakan pembayaran zakat fitrah termasuk
gada zakat fitrah adalah wajib. Ini kerana, sekiranya orang itu terus
menangguhkan zakat fitrahnya, maka itu bermakna dia juga akan terus
berada dalam keadaan haram dan berdosa sepanjang masa. Seandainya
dia meninggal dunia, maka dia meninggal dalam keadaan berhutang
kepada Allah SWT.

Muslimin sekalian,

Sebelum mengakhiri khutbah kali ini, berikut adalah beberapa perkara

yang boleh dijadikan pedoman:




ibadah yang sangat besar rahsianya dalam ibadah puasa untuk mencapai

1. Umat Islam hendaklah memahami bahawa zakat fitrah adalah

sifat takwa.
2. Umat Islam hendaklah menunaikan zakat fitrah mengikut
kemampuan diri, iaitu memilih harga fitrah yang lebih sesuai bagi mereka.
3. Secara umumnya umat Islam menunaikan zakat fitrah tanpa
banyak soal, sepatutnya begitu jugalah tanggapan kita terhadap zakat

harta, menunaikannya tanpa soal.

‘Dan perumpamaan orang-orang yang membelanjakan hartanya

kerana mencari keredaan Allah dan untuk keteguhan jiwa mereka, seperti

sebuah kebun yang terletak di dataran tinggi yang disiram oleh hujan

lebat, maka kebun itu menghasilkan buahnya dua kali ganda. Jika hujan

lebat tidak menyiraminya, maka hujan gerimis (pun memadai). Dan Allah

Maha Melihat apa yang kamu perbuat.
(Surah al-Baqgarah: 265)

Hadirin yang dirahmati Allah sekalian,

Marilah sama-sama kita bertakwa kepada Allah SWT dengan
melakukan ketaatan kepada-Nya dan menjauhkan diri daripada perbuatan

keji dan maksiat.

Ya Allah, kurniakanlah petunjuk kepada kami untuk mendirikan solat
fardu lima waktu secara berjemaah, menunaikan zakat melalui Lembaga
Zakat Selangor, mewakaf harta melalui Perbadanan Wakaf Selangor dan
menginfakkan harta pada Tabung Infak Jariah Umat Islam Selangor
(TIJARI) dan kepada anak-anak yatim melalui Yayasan Islam Darul Ehsan
(YIDE).

